
					এই পাতাটির মুদ্রণ সংশোধন করা প্রয়োজন। 
$ বিচিত্র-জগৎ
তারপর অনেকদিন পৰ্য্যন্ত পোর্ট রয়্যালের বাড়ীঘর জলের তলায় দেখা যেতো। ১৭৮০ খৃষ্টাব্দে এ্যাডমিরাল সার চার্লস হামিণ্টন লিখেচেন-নিথর সমুদ্রের স্বচ্ছ জলরাশির তলদেশে পোর্ট রয়্যালের ঘরবাড়ী নিমজ্জিত আটলান্টিক মহাদেশের ছবি মনে এনে দেয় ।
বিদায়, পোর্ট রয়্যাল ।
কিংষ্ট্রন বন্দরে নামবার সময় কষ্টমের কৰ্ম্মচারীদের উৎপাত তত নেই।
আমরা জাহাজ থেকে নেমে অল্প সময়ের মধ্যেই সহরে ঢুকলাম।
সহরটা এমন কিছু নয়, বড় বড় বাড়ীঘর চােখে তেমন পড়বে না। এখানকার লোকে অভিজ্ঞতা দ্বারা বুঝেচে যে আমেরিকার অনুকরণে গগনস্পৰ্শী সৌধ তুললে দেখায় ভাল বটে, কিন্তু বাসের পক্ষে সে সব নিরাপদ নয়, কবে যে রাত দুপুরে হুড়মুড় করে ভেঙ্গে পড়বে তার ঠিক ঠিকানা নেই। ভূমিকম্প জ্যামেকাতে লেগেই আছে ফি বছর।
পাের্ট মেরিয়া, জ্যামেকার আর একটী প্ৰসিদ্ধ বন্দর।
কিন্তু অন্য সব দিক থেকে কিংষ্ট্রন বাস করার পক্ষে ভাল জায়গা। রাস্তাঘাট খুব চওড়া ও পরিষ্কার পরিচ্ছন্ন, মোড়ে মুেড়ে ট্রাফিক পুলিস দাঁড়িয়ে। মোটর-দুর্ঘটনা। এ সহরে নাকি খুবই কম। বড় বড় তাল জাতীয় গাছ বড় বড় রাস্তার দুধারে। বাধানো ফুটপথ। সারি সারি দোকান চমৎকার সাজানো, তাতে দেশী বিদেশী সব রকম জিনিস
বড় বড় দোকানে বাধা ধরা দর, দরদস্তুর করবার নিয়ম নেই। কিন্তু ছোট দোকানে দোকানদার যে দাম বলবে, তার অৰ্দ্ধেক হচ্চে আসল দাম। সেখানে যে যত বকতে পারবে, তারই জিত তত ।
ফুটপথেই বাজার বসেচে। আর কত ধরণের জিনিসই সাজিয়ে রেখেচে । কত রকমের ফল, সিম, রুটীফল, মরিচ, কঁচা মশলা, সাঁদেয় পাতা, আম, লেবু, আনারস, মিষ্টি আলু, পেয়ারা। হাঙরের ডানা, বেত, নানাজাতীয় ফার্ণ পাতার অ্যালবাম, সমুদ্রের বড় বড় কড়ি ও ঝিনুক । এখানকার জঙ্গলে এক জাতীয় শক্ত কাঠ প্রচুর পাওয়া যায়।

		 এই পাতা শেষ সম্পাদিত হয়েছে ১১:৩৮টার সময়, ২ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

